LITERARNA SEKCIJA 
VODITELJ: Fadila Mešanović
NAJZNAČAJNIJI USPJESI 

Prvo mjesto Sanita Podrug na konkursu „Moja BiH  - moje naslijeđe“ u organizaciji Komisije za očuvanje nacionalnih spoemenika BiH. 

Na Konkursu BH Telecoma o temi „Šta je život bez ljubavi“ učenice: Emina Tufo, Nađa Dupovac, Lejla Divović, Jasmina Katkić i Aida Nevesinjac su školi donijele vrijedne nagrade: 5 računara, laserski printer i besplatno umrežavanje u Line mrežu. 
Na Konkursu BZK „Preporod“  Matični odbor Sarajevo među uspješnijim su bili radovi: Azre Mustafić, Amre Smajić, Aide Kazić, Rahmane Kolenda , a najuspješnije je bio rad Emine Tufo o temi „Uz knjigu sam upoznao/upoznala domovinu“ koji je štampan  u njihovom katalogu. 

Žiri je također proglasio i tri najuspješnija nastavnika u realizaciji navedene teme. U oblasti literarnog stvaralaštva jedna od tri nagrađene  nastavnice je Fadila Mešanović. 

Najznačajnije rezultate postigla je naša sjajna  pjesnikinja Rahmana Kolenda.
1. mjesto na Općini na konkursu „Stazama igmanskih gazija '92 (Brezovača 2008)

1. mjesto na Kantonu Sarajevo o temi „Bezbjedno u Saobraćaju“

3. mjesto na na Drugom festivalu dječije poezije u Banjoj Luci 

    (Tamaris- dječije carstvo 2008)

    (1000 literarnih radova iz pet zemalja)

2. mjesto  na Trećem festivalu dječije poezije u Banjoj Luci  

   Tamaris-dječije carstvo 2009. god.)

   (2000 literarnih radova iz Hrvatske, Srbije, Crne Gore i  Bosne  i  Hercegovine). 

1. mjesto u kategoriji osnovnih škola na konkursu „Literarne kreacije 2009“ 

    u organizaciji općine Novo Sarajevo.
LITERARNA SEKCIJA
VODITELJ: Fadila Mešanović

Literarna sekcije  koju vodi nastavnica Fadila Mešanović već nekoliko godina uspješno djeluje i njeni članovi ostvaruju veoma zapažene rezultate. Rade na mnogim projektima, obilježavaju sve  značajnije državne, vjerske i međunarodne praznike.Uređuju školske panoe i putem razglasa čitaju svoje najljpše literarne radove. Sve ovo čine da bi drugarima ukazali na važnost čitanja i nezamjenjivu ulogu knjige u životu i obrazovanju. 
I to nije sve!  Već tradicionalno priređuju književne i  poetsko-zabavne večeri na kojima se učenici predstavljaju svojim stvaralaštvom. 
U novembru školske 2008/'09. godine su   organizirali  druženje koje su nazvali 
„Noć u kojoj zvijezde blistaju od sreće“.  Učenici škole  i gosti kazivali su najljepše ljubavne stihove na našem  jeziku, ali i na: engleskom, njemačkom, arapskom, perzijskom, ruskom, španskom, italijanskom i francuskom. 

Učesnici ovog  programa su bili  sadašnji, ali i bivši učenici naše škole Emina Japalak, Ines Bašić i Dževad Handžo, te naša sugrađanka Mubera Bajraktarević, prof. arapskog i perzijskog jezika. Predstavile su se svojom prekrasnom ljubavnom poezijom i dvije mlade pjesnikinje Mirzeta Memišević i Lejla Kulenović iz Sarajeva. 
Ljepoti ove večeri su doprinijele i divne kompozicije koje su interpretirale naša učenica Emina Tufo i gošća iz Pazarića Merima Memić uz muzičku pratnju nastavnika Seada Handže koji je uvijek spreman za saradnju i da nas podrži.  
Najljepše ljubavne stihove su kazivali i naši učenici: Amra Smajić, Aida Kazić, Ines Bašić, Nađa Dupovac, Nerma Japalak, Emina Mehremić, Mensud Šarić, Aldin Horman, Mevludin Tarahija, Irma Cigić, Emina Nevesinjac, Selma Neradin, Emina Tufo, Meldijana Mrkonja i Amer Maslo. 

-U povodu 2. aprila Međunarodnog dana dječije knjige ovi vrijedni članovi  također su upriličili prigodan program. Prisutni su uživali slušajući najuspješnije nagrađene literarne radove  o vrijednost čitanja knjiga, o najdražim piscima i njihovim djelima: 
o domovini, o ljubavi  i, naravno, o onome što samo može vidjeti  dječije radoznalo oko i osjetiti iskreno djetinje srce. 
Rahmana Kolenda se predstvila svojim novim pjesmama, prožetim vedrinom i humorom te oduševila po ko zna koji put sve prisutne. A divne kompozicije je interpretirala Emina Tufo uz pratnju nastavnika Seada Handže. 

Ovim druženjima su prisusutvovali :  direktor škole  Osman Kazazović, Zineta Bajrić, pomoćnica direktora, Azra Jasika, direktorica OŠ „9.maj“ Pazarić, Nermina Kazazović  učiteljica iz OŠ „6. mart“ i gospođa Nedreta Imamović iz Hadžića. Među gostima su, naravno,  bili naši  učenici, nastavnici i učitelji te članovi kluba „Ljubitelja knjige“ koji vodi bibliotekarka Mirsada Kazazović. 

RAHMANA KOLENDA  (1996.)
Iz pera naših malih pisaca nastali  su divni stihovi   i  prekrasne  priče. Među njima se posebno svojim talentom ističe Rahmana Kolenda. Ova izuzetna djevojčica je oduševila djecu, ali i starije svojom prvom zbirkom poezije „Šareni mali svijet.“
Nakon što sam Feridi Duraković  poslala Rahmine pjesme razvrstane u osam pjesničkih ciklusa, ona je odlučila dati  naslov Rahminoj  knjizi  upravo onako kako sam nazvala jedan od pjesničkih ciklusa Šareni mali svijet. 

Mislim da je najupečatljiviji, upravo, taj Šareni mali svijet, u koji je Rahma na topli dječiji iskreni način smjestila životinje iz svog razigranog maštovitog svijeta i iz svojih pjesničkih sanjarenja. U njemu caruju smijeh, ljubav i radost.  Upoznat ćete Snješka, Gospođicu muhu,  Umišljenu kozu, Zaljubljenu ovcu, Lijenu mačku, Šaru bubamaru, Žabu tužibabu... 

Draga djeco, iz  tog prekrasnog svijeta   se, zapravo, ne želite vratiti u stvarnost, u uobičajenu svakodnevicu, u školske klupe gdje vas svakodnevno nešto ispituju, provjeravaju i ocjenjuju. 

Ovdje je sve veselo, razigrano i raspjevano. Pokatkad nastane prava zbrka kao u sljedećim stihovima: „Prije nego/zora svanu/ Srna rodi/Malu vranu.

                                 Čudana li je šuma/U toj noći bila/Kad je u njoj mačka/Pile okotila!“

Rahmu  možemo s pravom nazvati pjesnikinjom, jer ona to uistinu i jeste! Senzibilna je, 

s osobitim karakterom, sve oko sebe budno prati, opaža i predano stavlja u svoje  prekrasne stihove. 

Uživala sam iščitavajući mnogobrojne tekstove i pisma u kojima, djeca, poznati pisci, ugledni profesori  s oduševljenjem  pišu o njenom talentu. 
Ferida Duraković, poznata književnica u recenziji Rahmine prve knjige  kaže:„ Rahma u svojim pjesmama ima neobičnu količinu  razumijevanja za sve pojave u životu, čak i za sitne ljudske gluposti, koje u njenim pjesmama dožive čudesnu humornu transformaciju. 

Nije istina da svako može pisati pjesme; to mogu raditi samo odabrani. A Rahma mi se čini jednom od tih odabranih djevojčica. Istina je da sve može biti razlog za pjesmu: i tuga i radost, i ljubav i mržnja, i život i smrt - sve je zavrijedilo da se nađe u našim mislima  i našim stihovima. Rahmine pjesme govore o svemu tome, i govore lijepo, i mudro, i veselo i tužno – taman tako kako treba.“

„Njena knjiga je sasvim iskrena, slikovita, bajkovita i magična, a stihovi lijepi, precizni, vispreni i duhoviti. Tematika kojom se Rahmana bavi u svojim pjesmama prigodna je njenim godinama. Priča nam o dječijim snovima, o biserima iz školskih klupa, o simpatijama, piše nam o svom životu ; ali u toj zbirci možemo naići i na pojedine pjesme koje nadmašuju njen dječiji svijet  i pomalo uskaču u kontekst „odraslog razmišljanja, ciklus Bolni jecaji.“ (Iz časopisa 5 plus)
„ Mnogi odrasli pjesnici muku muče upravo s tim što nemaju ideju o čemu pisati, i džaba im što bi znali lijepo napisati ako ne znaju o čemu. A kada čitate pjesme naše male pjesnikinje Rahmane, čini vam se kako ona ne stiže napisati toliko pjesama koliko ima ideja, da u svakom pokretu, svakoj sitnici  oko sebe, svakoj pojavi u prirodi, ona vidi stih i naprosto ne stiže pobrati  sve te stihove i složiti ih u pjesme. Zna nekada na kraju pjesme, baš kako i treba poručiti nešto smiješno, uvrnuto, šašavo, što pjesmi da još veću vrijednost i kraj joj učini efektnijim, što primora čitaoca da takvu pjesmu zapamti.“  
                                                                       (Ivo Kobaš, dječiji pjesnik)
Mislila sam da su svi oni koji su željeli pisati o Rahminoj prvoj knjizi to učinili nekoliko mjeseci nakon što je njena prva knjiga ugledala svjetlost dana. Međutim, prevarila sam se! Neočekivano je stiglo pismo za Rahmanu na e-mail adresu moje prijateljice Mirzete.
Presretni smo i počastvovani zbog toga što smo dobili priznanje i podršku od izuzetno cijenjenog i uvaženog profesora.
Vrlo poštovana pjesnikinjo Kolenda, 

Ovih dana došla mi je do ruku Vaša zbirka pjesama „Šareni mali svijet“ Molim Vas da mi ne zamjerite što u ovih nekoliko rečenica želim izraziti svoje poštovanje Vašem izuzetnom daru. Stilizacija svijeta u Vašoj poeziji je očaravajuća: u njoj prepoznajem sve vrline svijeta; iznova i s krajnjom začudnošću otkrivam kako se svijet udobno smješta u vašoj lirici, sav u treptajima i miomirisima mladosti. To je lirika koja me već prvim pjesmama uspjela vratiti tamo gdje se čovjek najradije vraća: u najbujnije lirsko doba svoje mladosti... Naprosto je teško povjerovati da se može stvarati tako zrela lirika u Vašoj životnoj dobi, u kojoj je nastajala ova knjiga. Stoga mislim – ako mi dopustite- kako je u njoj jedino naslov mogao biti drukčiji: naslovom se sugerira na dječiji „stas“ Vaše poezije, ali svijet za koji rekoh da ste ga sjajno stilizirali  u svojoj zbirci nije mali niti je šaren: to je ogroman svijet i krajnje lirski uozbiljen; on nije ni dječiji već je gorostasan.

Želim Vam od srca uspjeha, želim Vam obilje zdravlja i želim Vam slapove sreće – da biste ikoliko „kompenzirali“ tragedije koje smo imali, naročito neki, u posljednjem bosanskom pogromu. 

Esad Duraković

PS  Ja sam, dozvolite, univerzitetski profesor književnosti: radim u zvanju redovnog profesora na Filozofskom fakultetu u Sarajevu, na Odsjeku za orijentalnu filologiju. 

Osim što piše pjesme, Rahma je dokazala da  izvanredno piše i prozu. Sigurna sam da su mnogi od vas  od početka ove školske godine  uživali čitajući njene priče u 5 plusu .

To su maštovite Leptirove priče o čudesnoj družini, o medi Zvekanu, njegovoj supruzi Maši, lanetu  i drugim  stanovnicima šume u okolini  Budmolića i na obroncima Bjelašnice. 

 „Draga Rahmana, 
Od srca ti čestitamo na uspjehu, koji si postigla na ovom takmičenju! (Festival dječije poezije u Banjoj Luci).

Do sada smo uživali i tvojim pričama u 5 plusu i bila si veliki poticaj i uzor našim mališanima-umjetnicima. Rubrika Na krilima mašte Rahmane Kolenda (Leptir vam priča) jedna je od najčitanijih među našim literarnim talentima. Nadam se da ćeš nas i dalje uveseljavti svojim djelima, jer mladih umjetnika nikad nije dosta.“ 

                      Pozdrav od malih bibliotekara iz  OŠ „Čelić“
Evo i  riječi podrške naše nekadašnje radne kolegice Fatime Đuderije koja sada  živi u Vašingtonu (SAD)
„Draga Rahmana, 
 Čestitam ti na ovom tvom ogromnom uspjehu u tvom trnovitom, ali ipak osunčanom životu i dajem ti podršku da nastaviš sa pisanjem do sljedećih uspjeha!

Neka te sreća prati na svakom koraku!
Što na kraju reći nego: Veliko hvala svima vama koji ste uputili tople riječi i iskrene čestitke našoj maloj pjesnikinji!

Draga Rahma, ti si naš ponos i uzor! Želimo ti da budeš zdrava, sretna i vesela, da nas u budućnosti obraduješ novim divnim pjesmama i maštovitim pričama! 

                                                  Od sveg srca, 

                        Članovi literarne sekcije sa nastavnicom  Fadilom Mešanović
